
Nânitaw iyikohk ayinanêw kihci-mitâtahtomitanaw pasitêwina pîhci Kânata tahto askiy. Pasitêwin nihta 
ispayin Opiniyâwêhowi-pîsim isko Takwâki-pîsim mîna ta-kî-misinawâcihcikêw mîna nihta astâhiwêw. 
Êwako ôhi atiht kitahamakêwina ta-âciwinam ki-astâhtâsowina.

Pâmwayês iskotêw:
Nawaciko isi ta-nâkatêymisoyin mîna ki-wîtotîmâkanak kîspin êsa pasitêw êwako ta-kwayacihohk: 
•	 Ayâ ciyêstapâyîwin oyêyihcikêwin mîna osihta ahpô atâwê ciyêstapâyîwin kwayacihowin kâpacihcikan.
•	 Kiskêyihta iskotêw kanawêyihtâkosiwin nakacihtâwin mîna kiskinwahamôwik kiwîtotîmâkanak tah-têpî. 

Kêhcinahow kahkiyaw awiyak nakayâskam ôma nakacihtâwin “NAKÎ, KIPIHCÎ, MÎNA TIHTIPÎ” kîspin 
ayiwinisa kwahkotêpayiwa.

•	 Kahtina wêhci ka-kwahkotêpayikihk âpacihcikana awasitê ohci kîkiwahk mîna osihta iskotêw pahpahâhkwân.
•	 Kiskêyihta nakatâmotocikêwin pimitimêwin ohci ki-mâmawâyâwinihk.
•	 Kâh-kocîw iskotêw sîhkimiwêwina nîswâw pêyak askiy mîna kêhcinahow ê-ayâyin tapasîwin oyêyihcikêwin.
•	 Ahik kaskâpahtêwin sêwêpicikêwinak mîna misiwanâtan tipahikanak itahto tahtahkwâw kîkiwahk. 

Kôcihik tahto pîsim mîna mêskotahik iskocisak nîswâw pêyak askiy.
•	 Kanawêyihta iskotêw âstawêhikêw ita ta-kahtinamin, itahto tahtahkâw.

Kîspin ki-wâpahtên iskotêw ê-pî-nôkwa isi kîkiwahk ahpô ki-mâmawâyâwinihk, sêwêpicikê tipiyawê Askînînahk 
Kanawêyihtâkosiwin Tipêyihcikêwak ahpô sêwêpicikê 911 kîspin ihtakon. Kîspin pêyâhtakêyimowin mêna ki-
ayân wasimê ispayiwin pâmwayês iskotêw ta-takohtêmakahk, pimitisaha ôhi yahkohtêwina:  
•	 Kipaha kahkiyaw wâsênamana mîna iskwahtêma kîkiwahk.
•	 Akwanaha yôhtêniwêwina, wâsênamana, mîna kotaka yôhtênikêwina kîkiwahk asici pasakwâhikan 

êkwa/ahpô nahi-manisikâtêwa mistikowanwa ta-âciwinikâtêk kaskâpahtêwin ta-pîhtikwêpayik kîkiwahk.
•	 Nîkânihk kanawêyim ki-sêhkêpayîs ita ka-nakîyin. Kipaha kahkiyaw sêhkêpayîs wâsênamana mîna 

kwayâci kanawêyihta kihci âpacihcikana ki-sêhkêpayîsihk. 
•	 Kipaha pimîy ahpô pahkitêwâpoy mîna wâsikan.
•	 Pîhcâyihk kîkiwahk, ahtasta ayiwinis ka-wêhci kahkotêk tâpiskôc akwanihikana êkwa âpacihcikana 

awasitê ohci wâsênamana.
•	 Nita wâpênikê wâsakâm kîkiwahk mîna pêhtikwata kîkway ta-kî-wêhci kwahkotêpayikihk.
•	 Pisiskêyihta tipiyawê kitohcikan kâ-natohtamihk kiki mastâw kiskêyihtamohiwêwin ohci iskotêw, mâskôt 

mêskanawa kipahikâtêwina mîna nakatâmowina. 
•	 Nita wâpênikê âyimihowak wîtotîmâkanak, otôtêmimak mîna wîtapimâkanak (kêhtê-ayak, ahkosiwak, 

mâskihiwak) êkwâniki ka-nitawêyihtahkik kihci nîsôhkamâkêwin. 

Kîkway ta-itotamin mwêstas iskotêw: 
•	 Kîspin êka kî-ayân kîkiwahk ayis ohci iskotêw wiyakihiwêwin, kahcitinik tipiyawê wâskahikan 

otatoskêwîkamik kiki wîcihiwêwin ta-miskamin aciyâw wâskahikan.
•	 Kîspin êka ki-ayân nâkatohkâcikâtêwin, kêhcinahow ta-kahcitinicik nâkatohkâcikâtêwin tasihkêwin.
•	 Nita wâpênikê asici tipiyawê Askînînahk Kanawêyihtâkosiwin ta-kêhcinahow kîspin 

ê-kaskihtamâsoyin kiki mâyipayiwin sôniyâwî wîcihiwêwin.

Pâmwayês kîhtwâm ta-pîtikwêyin kîkiwahk, kêhcinahow ê-pakitinikâtêk ohci Tipiyaw Kanawêyihtâkosiwin. 
Kîspin pakitinikâtêw, kêhcinahow ta-kanawêyimisoyin katawa ta-pôstayiwinsêyin asici tipiyawê 
kanawêyimowin âpacihcikana.


